
Mnr Ebrahim Shaik het met die hulp vaﬁ twee
handlangers namens sy werkgewer, Sasko, op Maandae,
Woensdae en Vrydae brood afgelewer by verskeie
winkeltjies in die area bekend as Rantjiesvlakte in die
Kliprivier distrik van Natal. Hy was nie net bestuurder
van die broodtrok nie, maar moes ook betaling vir die

afgelewerde ware invorder van die winkeliers. Sy laaste

afleweringspunt op die Driefonteinpad, 'n kronkelende

grondpad wat uit die Ladysmith-Newcastle pad loop, was
by Simeiane se winkel. Daar het hy altyd teruggedraai.
op Vrydag, 19 Desember 1986, het hy
oudergewoonte dié afleweringsroete gevolg. Nadat die
laaste brood afgelewer is, het die helpers (volgens die
getuienis van een van hulle) hul leé kratte in die trok
reggepak. Mnr Shaik het vanuit Simelane se winkel by
die trok aangekom en gesé dat hulle nou gaan ry. Die
helpers het uitgeklim en was besig om die trok se deure

toe te maak. Skote het geknal, Mnr Shaik geval, sy



handlangers geskrik en geviug. Waar hy geval het, het
mnr Shaik gesterf.

Christopher Sibisi, toe ongeveer 16 jaar oud,
het die dag pos gaan haal by die derde laaste winkel op
oorledene se roete: Mabulalehleka s'n, waar hy vir
ongeveer 'n halfuur op die stoep vertoef het. Hy het
drie persone daar sien sit, ook op die stoep, met een
bottel Lemon Twist koeldrank by hulle maar drie glase.
Een se gelaatskleur was 1lig. Hy het gesien dat 4&ié
persoon die perseel verlaat en stap in die
teenoorgestelde rigting as dié waarin die broodtrok
aangekom het. Brood is afgelewer, die trok het verder
gery na die volgende winkeltjie (van Mkhize) en toe
gestop by Simelane s'n. Wat van die twee maats van die
persoon wat iig van kleﬁr is op daardie stadium geword
het, weet Sibisi nie. Sibisi het in dieselfde rigting
as die broodtrok geloop, op pad na die sportgronde naby

die skool vlak by Simelane se winkel. Hy het twee van



Fiy

die drie mans wat vroeér op Mabulalehleka se stoep

koeldrank gedrink het, gesien langs die stilstaande trok

en dat 'n Indiér aanstap vanaf die deur van die winkel.

Hy het 'n skoot gehoor en gesien dat die Indiér val,

Een van die twee langs die trok het daarin geklim, die

ander het iets van die grond af opgetel. Sibisi het

aangestap huis toe. Hy het gesien, nadat hy agter

Simelane se winkel verby gekom het, dat die twee persone

wat by die trok gestaan het, wegloop van die toneel en

agter 'n koppie verdwyn. 'n Derde persoon het inmiddels

by hulle aangesluit. Een van die drie was die persoon
met die ligte gelaatskleur wat vroeér op Mabulalehleka
se stoep saam met twee magts ook tyd verwyl het waar
hulle een Lemon Twist gedeel het.

bie polisie is ontbied, foto's is geneen,
opmetings gedoen, 'n sketsplan opgestel. Die motief vir
die moord was roof. Sy vuurwapen wat oorledene altyd

openlik in 'n pistoolsak aan sy linkersy gedra het, 'n



Eal

.38 special Astra rewolwer, nr R295603, was weg, So ook
al die kontantgeld uit die seil banksak waarin oorledene
dit wat hy ingevorder het, gesit het. Die leé€ sak het
naby die 1lyk in die stof gelé. Daar is geskat dat daar
meer as RZ 000,00 daarin moes gewees het te oordeel na

'n

die vrag brood wat die dag afgelewer sou gewees het.
Koeélpunt, bewysstuk 2a, is op die grond gevind. Daar
was 'n merk op die muur van 'n aangrensende geboutjie
veroorsaak, volgens die mening van adjudant-offisier Du
Plessis, deur 'n opslag koeél.

'n Nadoodse ondersoek is dieselfde.dag nog op
oorledene uitgevoer. Daaruit het geblyk dat hy twee

"n

keer in die gesig geskiet is. Een koeél het
vleiswond veroorsaak. Dit is onder die regter neusgat
in en by die regter wang net voor die oorlob uit. Die
tweede w&s dodelik: dit is by die linker wang in, het

die klein harsing, breinstam en medulla beskadig, en

beide 'n fraktuur van die tweede nekwerwel verocorsaak en

die rugmurg beskadig. Die koeélpunt wat hierdie wond
verocorsaak het, bewfsstuk 2b, het vasgesteek in die
werwel. Dit is verwyder en oorhandig aan adjudant-
offisier Du Plessis.

Persone is as verdagtes gearresteer maar weer
vrygelaat, volgens die saakdossier wat vroeg in Augustus
1988 aan adjudant-offisier Nkabinde oorhandig is. Hy
het toe die ondersoek van'die saak oorgeneem, wat tot op
daardie stadium min opgelewer het.

Jabulane Wilson Biyela is op 9 Augustus 1988
deur Nkabinde en konstabel Zondo gearresteer, amper twee
jaar na die voorval. Hoe die polisie by Biyela uitgekom
het, weet ons nie, maar daarna het gebeure betreklik
vinnig op mekaar gevolg wat gelei het tot die verhoor,
in Natal, van drie persone weens die moord op en
berowing van die oorledene op 19 Desember 1986 en
onwettige Dbesit van vuurwapens en ammunisie. Die drie’

persone was Biyela as beskuldigde no 1 en die huidige



appellante as beskuldigdes 2 en 3. Ek verwys na hulle
geriefshalwe volgens hul hoedanigheid by die verhoor.

Die verhoor het begin op 7 November 1989 en
maar hortend en stotend‘gevorder. Beskuldigdes, wat op
borg uit was, het nie altyd betyds kon opdaag nie.
Mense het siek geword. Daar was een saamgestelde
binneverhoor cor die toelaatbaarheid van die verklarings
wat elke beskuldigde kort na sy inhegtenisneming gemaak
het. Die verhoorhof het besluit dat die verklarings
waarskynlik nie vrywilliglik gedoen is nie en derhalwe
ontoelaatbaar was. Die aanklaer het Idaarna getuienis
aangevoer van sekere uitwysings deur elke beskuldigde
gedoen, sonder om getuienis‘te lei van wat elkeen in die
loop van daardie uitwysing gesé het.

Op 6 November 1990, d.w.s. voor die uitspraak

van hierdie Hof in § v SHEEHAMA 1991 (2) sSA 869, het die

verhoorhof -

1. No 1 onskuldig bevind en ontslaan op alle



aanklagtes.

2. No's 2 en 3 skuldig bevind aan moord en aan
roof met verswarende omstandighede.

3. No 3 verder skuldig bevind op twee aanklaqte
van onvettige besit van wapens en ammunisie.

Die volgende dag is no's 2 en 3 elk ter dood
veroordeel vir die moord en gevonnis tot 10 jaar
gevangenisstraf vir die roof. No 3 is ook gevonnis tot
18 maande gevangenisstraf wvir elk wvan die aanklagtes
‘onder die Wapenwet, egter samelopend te wees met die
vonnis vir roof.

Die kennisgewing van appeél is gerig teen die
skuldigbevindings op alle klagte en ook die vonnisse op
die moord en roof aanklagtes.

Die vrae wat aandag verg in die lig van dié
SHEEHA&A uitspraak, supra, kan so saamgevat word:

1. Kom die uitwysihgs deur elke beskuldigde neer

op buite-geregtelike erkennings?



Indien wel, het hulle ongedwonge en vrywillig

geskied?

Indien nie, watter afleidings kan as

noodwendiges gemaak word van wat oorbly van die

Staat se saak, met inagneming ook van leuens

deur die beskuldigdes vertel?

Die voorverhoor Xkronologie van belang t.o.v.

die verklarings en derhalwe ook die uitwysings is die

volgende:

19 Des 1886 het die voorval plaasgevind en is die

nadoodse ondersoek op oorledene gedoen.

18 Feb 1987 het konstabel Wepener van die Ladysmith

polisie die sketsplan en sleutel daartoe
onderteken wat hy opgestel het na
aanleiding van wat hy gesien het en vertel

is op die toneel op 19 Desember 1986.

9 Aug 1988 is no 1 |gearresteer deur speurders

Nkabinde en 2Zondo. Hy het volgens 'n






